
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
<> ----   2015 թվականի N.....Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2015 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ԴԵԿՏԵՄԲԵՐԻ 18-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

Հիմք ընդունելով Հայաստանի Հանրապետության կառավարության 2014 թվականի դեկտեմբերի 18-ի N 1444-Ն որոշումը և «Հայաստանի Հանրապետության 2015 թվականի պետական բյուջեի մասին» ՀՀ օրենքի 11-րդ հոդվածի 2-րդ կետին համապատասխան` Հայաստանի Հանրապետության կառավարությունը որոշում է.
1. «Հայաստանի Հանրապետության 2015 թվականի պետական բյուջեի մասին» Հայաստանի Հանրապետության օրենքի N 1 հավելվածում և Հայաստանի Հանրապետության կառավարության 2014 թվականի դեկտեմբերի 18-ի «Հայաստանի Հանրապետության 2015 թվականի պետական բյուջեի կատարումն ապահովող միջոցառումների մասին» N 1515-Ն որոշման NN 5 և 11 հավելվածներում կատարել փոփոխություններ և լրացումներ` համաձայն NN 1, 2, 3 և 4 հավելվածների:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

1. Անհրաժեշտությունը
Նախագծի ընդունումը պայմանավորված է ՀՀ սահմանամերձ համայնքների բնակիչների կենսապայմանների բարելավման նպատակով ՀՀ կառավարության կողմից 2014 թվականի դեկտեմբերի 18-ին ընդունված N 1444-Ն որոշման, ինչպես նաև ՀՀ կառավարության 2014 թվականի դեկտեմբերի 18-ի N 1515-Ն որոշման 14-րդ կետի 3-րդ ենթակետի կիրարկումն ապահովելու անհրաժեշտությամբ:

2.  Ընթացիկ իրավիճակը և խնդիրները
ՀՀ սահմանամերձ համայնքների բնակիչների առօրյա հոգսերը հնարավորինս մեղմելու և կենսապայմանները բարելավվելու նպատակով ընդունվել է ՀՀ կառավարության 2014 թվականի դեկտեմբերի 18-ի N 1444-Ն որոշումը, որով սահմանվում է Հայաստանի Հանրապետության սահմանամերձ համայնքներին տրվող սոցիալական աջակցության փոխհատուցման ենթակա ծավալները, փոխհատուցման կարգն ու փոխհատուցում ստացող սահմանամերձ համայնքների ցանկը:
Միաժամանակ 2015 թվականի ՀՀ պետական բյուջեով, որպես աջակցություն սահմանամերձ համայնքներին, ՀՀ տարածքային կառավարման և արտակարգ իրավիճակների նախարարությանը հատկացվել է 928,871.2 հազար դրամ գումար: Սակայն ՀՀ կառավարության 2014 թվականի դեկտեմբերի 18-ի N 1444-Ն որոշմամբ հաստատված կարգով (Հավելված N2) սահմանվում է Հայաստանի Հանրապետության սահմանամերձ համայնքների ընտանիքների բնական գազի, էլեկտրաէներգիայի, ոռոգման ջրի սակագնի վարձավճարների, գույքահարկի և հողի հարկի փոխհատուցման կարգը, որի համաձայն բնական գազի, էլեկտրաէներգիայի, գույքահարկի և հողի հարկի փոխհատուցման գումարները նախատեսվում է տրամադրել մարզպետարանների միջոցով, իսկ ոռոգման ջրի փոխհատուցումը նախատեսվում է տրամադրել ջրօգտագործողների ընկերություններին` ՀՀ գյուղատնտեսության նախարարության ջրային տնտեսության պետական կոմիտեի կողմից ՀՀ ֆինանսների նախարարություն ներկայացված համապատասխան առաջարկության հիման:
Այսպիսով անհրաժեշտություն է առաջացել սույն նախագծով փոփոխություն կատարել ՀՀ կառավարության 2015թ. դեկտեմբերի 18-ի N 1515-Ն որոշման մեջ` սահմանամերձ համայնքների ընտանիքների բնական գազի, էլեկտրաէներգիայի, գույքահարկի և հողի հարկի փոխհատուցման գումարների մասով որպես գլխավոր կարգադրիչ դիտարկելով ՀՀ մարզպետարաններին, իսկ ոռոգման ջրի վարձավճարների փոխհատուցման գումարների մասով` ՀՀ գյուղատնտեսության նախարարության ջրային տնտեսության պետական կոմիտեին:
Սույն նախագծով նախատեսվում է վերոնշյալ գումարի բաշխումը այն մարզերի միջև,  որոնց համայնքներն ընդգրկված են ՀՀ կառավարության N 1444-Ն որոշմամբ փոխհատուցում ստացող համայնքների ցանկում:
Վերոնշյալ 928,871.2 հազար դրամ գումարը տրամադրվում է ՀՀ Արարատի (թվով 1), Գեղարքունիքի (թվով 2), Վայոց Ձորի (թվով 5) և Տավուշի մարզերի (թվով 24) 32 սահմանամերձ համայնքների բնակիչներին բնական գազի, էլեկտրաէներգիայի, ոռոգման ջրի սակագնի մասնակի ու գույքահարկի և հողի հարկի փոխհատուցման նպատակով: 
Գումարի բաշխումը համապատասխան մարզերի միջև իրականացվել է՝ հիմք ընդունելով հետևյալ հանգամանքը՝ գույքահարկի և հող հարկի մասով 2013 թվականի համայնքային բյուջեներով պլանավորված ցուցանիշները, իսկ բնական գազի, էլեկտրաէներգիայի, ոռոգման ջրի սակագնի մասնակի փոխհատուցման համար կողմնորոշիչ չափաքանակներ են հանդիսացել բաժանորդների կողմից կատարված ծախսերը:  

3.	Կարգավորման նպատակը և բնույթը
	Կարգավորման նպատակը ՀՀ սահմանամերձ համայնքներում կյանքի պայմանների բարելավվումն է: 

4. Նախագծի մշակման գործընթացում ներգրավված ինստիտուտները և անձիք
	Նախագծի մշակումը իրականացրել է ՀՀ տարածքային կառավարման և արտակարգ իրավիճակների նախարարությունը։

5.	Ակնկալվող արդյունքը
Որոշման նախագծի ընդունումով սահմանամերձ համայնքներին ցուցաբերվելու է պետական աջակցություն՝ բնակիչներին բնական գազի, էլեկտրաէներգիայի, ոռոգման ջրի սակագնի մասնակի ու գույքահարկի և հողի հարկի փոխհատուցում տրամադրելու համար:

<<Հայաստանի Հանրապետության 2015 թվականի պետական բյուջեում և Հայաստանի Հանրապետության կառավարության 2014 թվականի դեկտեմբերի 18-ի N 1515-Ն որոշման մեջ փոփոխություններ և լրացումներ կատարելու մասին>> ՀՀ կառավարության որոշման նախագծի ընդունման կապակցությամբ այլ նորմատիվ իրավական ակտերի ընդունում չի նախատեսվում:

<<Հայաստանի Հանրապետության 2015 թվականի պետական բյուջեում և Հայաստանի Հանրապետության կառավարության 2014 թվականի դեկտեմբերի 18-ի N 1515-Ն որոշման մեջ փոփոխություններ և լրացումներ կատարելու մասին>> ՀՀ կառավարության որոշման նախագծի ընդունման կապակցությամբ պետական և տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:



